
 

 

 

       NUUSBRIEF 

Mabalingwe Natuurreservaat  20 – 22 MEI 2022 

Na ‘n lang afwesigheid van Rietvallei se streeksaamtrekke het ons uitgesien om weer 

kamp op te slaan en saam met ou vriende te kuier.   

Vrydagoggend toe ons aankom by die oord was almal saam in ‘n groot kring vir die 

gebruiklike tee en eetgoed.  Die woonwaens het so deur die loop van die week al 

aangekom en lekker saamgekuier tot die son begin sak het.  Teen laatmiddag was die 

vetkoek en maalvleis aan die beurt en daarna die gebruiklike boekevat en verwelkoming.  

 Dit was heerlik om 3 gesinne te verwelkom wat as gaste die naweek kom saam kamp 

het.  Vinnig-vinnig het almal die skuiling van die woonwaens gaan opsoek teen die koue 

wat ingesluip het.  Die dag was heerlik warm maar teen vroegaand is almal tot orde 

geroep deur ‘n geweldige wind wat begin waai het met gepaardgaande reën.   

Groot was ons skok om te hoor dat van ons lede sleg deurgeloop het en groot skade aan 

hul tente gehad het met die wind.  Hein en Hillie was sleg getref en Hillie het ook ‘n hou 

teen die gesig gehad van ‘n vallende tak.  Ons is dankbaar dat daar geen ernstige 

beserings was nie.  Saterdagoggend het ons eers die volle omvang van die skade gesien 

wat die wind aangerig het, groot takke wat afgebreek het, het gestrooi gelê en die oord 

se werkers het hard gewerk om vinnig op te ruim. 

Ten spyte van die koue en vroeëre motreën kon ons later die oggend bymekaar kom om 

te hoor wat die beloofde verrassing is waarvan ons Vrydagaand gehoor het.  Ina 

Erasmus was die eregas om haar 80ste verjaarsdag te vier met ‘n pragtig versierde 

verjaarsdagkoek en almal kon deel daarin.  Ina, ons waardeer jou!  Mag jy en Jake baie 

seën ontvang vir die jare wat voorlê.   

Sommiges het bietjie deur die reservaat gery om wild te besigtig – sowat van vlakvarke 

het ek nog selde gesien – om elke boom en bos.  Die aand is deurgebring om die vure en 

die buurmanne en –vroue het heerlik gekuier tot die koue ons ingejaag het woonwa toe.   

Sondagoggend het pragtig oop en skoon aangebreek en het almal nadergestaan vir ‘n 

vooraf opgeneemde diens wat Johan van Zyl vir ons beskikbaar gehad het.  Dankie 

Johan dat jy ons hiermee kon help, dit was regtig ‘n mooi boodskap. 

 Tydens die uitdeel van plaatjies en gelukwense met verjaarsdae en 

huweliksherdenkings besef mens net weer hoe ‘n groot voorreg dit is om te kan deel in 

al die vieringe en spesiale geleenthede van jarelange vriende.  Ons is almal spesiaal en 

ons moet dit koester!  Vir sommiges was dit gou kamp opbreek en groet want diegene 

wat nie nog ‘n aand oorgeslaap het nie moes teen eenuur uit die kamp wees.   

Dankie vir elkeen wat dit ‘n lekker kamp gemaak het. 



 

 

 

 

Saterdag oggend se tee drink saam was vir die groot 80ste verjaardag. 

 

Die tafel was behoorlik versier vir die tee partytjie 

 

 

                 

           



 

 

Boonste foto almal ene ore met die verwelkoming met boekevatgeleentheid.    

Middel fotos tydens die teepartjie. 

Onder word daar onder die bome geluister 

 na ‘n voorafopgeneemde oggend Godsdiens. 

 

Skade tydens die storm Vrydag aand. 

 

 

 

 

Stomp vir Hein en Hilly 

Gaste 

Erna en Dawie 

170 Streek 

toekenning aan Frans 

en Stefanie 
Ander Gaste was: 

Gys en Miché  le Roux 

Theuns en Anneke le 

Roux 

Hans en Erna 

Koördineerders 


